
”Нельга есці хлеб народа і 
грэбаваць ягонай мовай”. 

Ул. Караткевіч.

ІНДЫКАТАР ПЕРАМЕНАЎ

Я адчайна маўчу,
Сцяўшы зубы падчас ад бяссілля.
Знервавана маўчу,
Хоць тут варта было б галасіць–
Белай птушцы жывой
Падразаюць свабоднае крылле,
Каб з яе, заняволенай,
Чучала потым зрабіць.

І гучыць увушшу:
“Усё роўна не жыць ёй на свеце,
Падрыхтуйма таму
Дасканалы ў музей экспанат.
Каб пабачыць маглі 
Праз стагоддзе дарослыя й дзеці, 
Што за птушка спявала
Калісьці пад стрэхамі хат.

І, падрэзаўшы крылы,
Саджаюць у клетку за краты,
Каб, крый Бог, не ўцякла
Нейкім цудам насустрач вятрам.
На абураны люд
Паглядаюць, нібы на вар’ятаў:
“Ім абы пакрычаць, 
Белай птушкі шкада дзівакам!

Не ўратуюць яе, 
Ды й навошта яе выратоўваць –
Птушак шмат у прыродзе:
Ад сокала да салаўя…”
А ў мяне на шматкі
Часам сэрца парвацца гатова:
Тая птушка ў бядзе –
Гэта ж родная мова мая.

Змітрок Кузменка.

Сёлета мы адзначаем 
20-годдзе падзей, якія 
змянілі млявы ход 

гісторыі на савецкай прасторы і 
ўвялі паняцце”постсавецкі”перыяд. 
Гэтыя падзеі закранулі ўсіх без 
выключэння людзей у Беларусі 
і карэнным чынам змянілі іхняе 
жыццё. І як бы нехта не настальгаваў 
па СССР, сёння яскрава бачна, 
што толькі з падзеннем ”жалезнай 
занавескі”, якой Саюз часова 
адгарадзіўся ад свету, мы змаглі 
якасна змяніць сваё жыццё. 
Атрымалі магчымасць набываць 
тавары без запісаў на чаргу і блату. 
Атрымалі магчымасць ездзіць хоць і 
на патрыманых, але ж на легкавіках, 
пра якія толькі марыла бальшыня 
простых савецкіх людзей. Атрымалі 
магчымасць адкрыць сваю справу і 

стаць паспяховымі бізнесменамі. (І 
не наша віна, што нашай дзяржаве 
аказалася непатрэбным шмат 
багатых людзей. Бо такімі людзьмі 
не патрэбна кіраваць). Нарэшце, 
кожны ў большай ці меншай ступені 
выпіў глыток свабоды. 

Іншая справа, што шлях да яе 
многіх беларусаў яшчэ толькі 
распачаўся. Што многім сёння яна 
як бы і не трэба. Бо ўсе мараць пра 
высокааплочваемую працу, новы 
аўтамабіль, утульнае жытло. І рэдка 
хто скажа, што яму бракуе свабоды.

Вось таму мы і апынуліся 
ў няволі. Намі паспрабавалі 
кіраваць, спачатку нясмела. 
Потым, адчуўшы смак, павялі 
туды, куды хацелася правадыру. А 
мы пайшлі за ім. Мы паверылі на 
слова. Нам жа спрадвеку казалі, 

што мы талерантныя і цярплівыя. 
У нас забралі нашу мову – нашу 
візітовую картку ў свеце. Сказалі, 
маўляў, гэта мова нікчэмная, у 
будучыні нікому непатрэбная. 
Ёсць дзве сусветных мовы, руская 
і ангельская. І – дастаткова. А мы 
пагадзіліся, прамаўчалі. Далей нам 
сказалі, што наш правадыр – геній. 
Ён адзін ведае, куды мы павінны 
ісці. Ён мусіць весці нас, пакуль не 
памрэ. А мы павінны не пярэчыць 
і падпарадкоўвацца. І зноў-такі 
мы не запратэставалі. Дакладней, 
пратэстоўцы заўсёды былі. Але ж 
ім павесілі ярлыкі БэНээФаўцаў, 
”апазіцыі”, што раўназначна “ворагі”. 
А з ворагамі расправіліся без 
цырымоній.

Але нешта не ладзіцца ў нашым 
жыцці. Нас спачатку больш-

менш кармілі, хапала і відовішчаў. 
Здавалася, вось-вось і мы “дагонім 
і перагонім” таго, каго трэба. Не 
дагналі. А калі казаць горкую праўду, 
то адсталі і адстаём штодня болей 
і болей. Ад усяго цывілізаванага 
свету. Ад той жа Расеі. Ад усіх сваіх 
суседзяў. Мы змарнавалі гэтыя 20 
гадоў на разуменне простых рэчаў, 
якія ва ўсім цывілізаваным свеце 
прымаюцца за аксіёму. 

Але пачаць ніколі не позна. І 
пачынаць трэба з сябе. Адчуць 
плячо суседа. Бо толькі разам мы 
– сіла. Успомніць матчына слова. 
Спачатку адно, потым яшчэ адно. 
Не даваць сябе ганьбіць. Мы можам 
жыць інакш. Мы ж – беларусы, 
вальналюбівы народ.

Г.Станкевіч.

•	 Каб	 атрымліваць	 кож-
ны	 нумар	 газеты	 «Крывінка»	
паведаміце	рэдакцыі	аб	гэтым	
–	зрабіце	бесплатную	падпіску.	
Калі	не	жадаеце	атрымліваць,	
то	таксама	патэлефануйце.

•	 Рэдакцыя	 «Крывінкі»		
змяшчае	бясплатныя	абвесткі	
чытачоў	 выдання.	 Дзеля	 раз-
мяшчэння	абвесткі	патэлефа-
нуйце	ў	рэдакцыю.

•	 Калі	 парушаны	 вашы	
правы	 спажыўца,	 працаўніка,	
то	 даем	 эфектыўныя	 пара-
ды	 па	 абароне	 права	 і	 пошуку	
бясплатных	 юрыстаў.	 Звяр-
тайцеся	 на	 адрас	 газеты	
«Крывінка».

•	 Рэдакцыя	 запрашае	 да	
супрацоўніцтва	 неабыяка-
вых	 грамадзян.	 Вашы	 навіны,	
паведамленні	–	нашая	падзяка.	
Словам,	сувенірам.

АБ’ЯВА

29-га ліпеня раённая “Зара”змясціла аб’яву аб 
тым, што бешанкавіцкаму райпо патрабуюцца 
прадаўцы адразу ў восем магазінаў раёна, а такса-
ма буфетчыкі, афіцыянты, грузчыкі і г.д. Недасвед-
чанаму чытачу можа падацца, што на раён абры-
нулася нейкая эпідэмія, якая выкасіла пераважна 
работнікаў гандлю на нізах, і не закранула іхнюю 
вярхушку. 

На самой справе сітуацыя ў спажывецкім гандлі 
склалася крытычная. І да такой ступені сур’ёзная, 
што можа служыць індыкатарам пераменаў у на-
шым грамадстве. 

Чаму ніхто не хоча ісці працаваць у дзяржаўны 
гандаль? Прычына простая: тут не толькі не хо-
чуць плаціць, але нават і ўтрымліваюць заробле-
нае. А таму рэальны заробак ляжыць, па расказах 
саміх прадавачак, у межах 500 -700 000 рублёў. 
Такія грошы сёння можна рэальна заробіць за два-
тры дні ў лесе, збіраючы ягады. А збіраючы мета-
лалом, наогул за дзень. 

Сфера гандлю ў развітых краінах свету цал-

кам раздзяржаўленая. Прыватнік хутчэй рэ-
агуе на змены ў настроях кліентаў, не крадзе 
сам у сябе. Ды й ягоныя тавары чамусьці не 
псуюцца ў такой колькасці, як гэта скрозь і по-
бач у нашым гандлі. Бо цэны на таварах стаяць 
рэальныя, а таму тавары хутка раскупляюцца. 
Не патрэбны прыватніку і лішнія “раты” у вы-
глядзе бугалтэрыі з эканамістамі і начальнікам. 
Прыватнік сам і вадзіцель, і эканаміст, і начальнік, 
і прадавец. А ў лукашэнкаўскай Беларусі нярэдкія 
выпадкі закрыцця прыватных гандлёвых кропак. 
Дзяржаўныя ж з гіганцкай надбудовай у выглядзе 
дзесяткаў начальнікаў і начальнічкаў не могуць 
скласці ім хоць якую канкурэнцыю. Вось і застаец-
ца ім даваць аб’явы ў газеты з надзеяй: “Мо нейкі 
дурань клюне?” Ды яшчэ накіроўваць на вучобу 
дзяўчатак-малалетак пасля школы, якім болей не-
куды дзецца з іхнім атэстатам. 

Калі вышэйшае кіарўніцтва Беларусі зразу-
мее, што прыватызацыя павінна пачынацца не з 
“Беларуськалія”, а з раённай сферы паслугі  – невя-

дома. Але нават калі яно ніколі гэтага не зразумее, 
само жыццё прымусіць ламаць існуючую сістэму. 
Бо яна заганная ў самой сутнасці. Яна падразумя-
вае рабскую бяспраўную працу адных і жыраван-
не другіх.

Л.Паўлава.

У сувязі з праблемай размяшчэння 
газеты “Крывінка” на партале http://
haradok.belarda.org/  наша газета стала 
будзе размяшчацца на партале http://
kamunikat.org/ , дзе зацікаўленыя грамад-
зяне могуць яе спампаваць са старонкі: 
http://kamunikat.org/kryvinka.html , 
што у каталагу “Пэрыёдыка” для далейша-
га выкарыстання. 

ДВАЦЦАЦЬ ГАДОЎ НЕЗАЛЕЖНАСЦІ

Цэлае лета гравійка на Дубраўку стаіць негрэйдараваная. Пасля майго 
візіту ў дыспетчарскую яшчэ ў чэрвені сюды адпраўлялі грэйдар. Але з 
таго часу мінула два месяцы. За гэты час дарога на Дубраўку ператвары-
лася ў пральную дошку. Бо штодня добрая сотня аўта кіравала па ёй на 
шлюз і назад. Ехаць па ёй і на аўтамабілі, і  тым больш на ровары стала 
страшэннай мукай. Але грэйдар у ліпені яна так і не пабачыла. 

Дзесьці ў пачатку жніўня я зноў наведаў дыспетчарскую ДРСУ. “Няма 
нажоў на грэйдар”, – такім быў адказ дыспетчара. – Як толькі іх набу-
дуць, дарогу адрамантуем.” Я чакаў тры тыдні. Не вытрымаўшы, ранкам 
22-га жніўня зноў наведаў арганізацыю. 

“Няма паліва”, – коратка адрэзала жанчына-дыспетчар. “Няма і не ско-
ра будзе.” Кіраўнік прадпрыемства патлумачыў мне, што фінансавы стан 
арганізацыі вельмі дрэнны. Сапраўды няма сродкаў набываць паліва. 
Прыходзіцца ісці на крайнія меры, скарачаць працуючых, пакідаць са-
мых неабходных работнікаў. Іх колькасць з пачатку года зменшылася 
амаль на дваццаць чалавек. І ніякога прасвету наперадзе не відаць. Да 
канца года стан з фінансаваннем не палепшыцца. А таму кіраўнік ДРСУ 
параіў мне набываць шырокую лапату, каб узімку чысціць снег.

Што ж, гэта справа мне знаёмая. Але ж чаму з той рыдлёўкай павінен 
шчыраваць я, а не “працаўнікі” райвыканкама і народныя дэпутаты, якія 
прымаюць раённы бюджэт, дзе няма сродкаў па догляду дарог? Чаму ў 
краіне рэгулярна праводзяцца вайсковыя вучэнні, на якія выкідаюцца 
гіганцкія сумы? Чаму галоўны чыноўнік не ўрэжа свае расходы на 
“Боінгі” і “Мерседэсы”, на службы, якіх у яго сам чорт не злічыць? Усё 
тое мы бачылі падчас ягонага непаўторнага візіту ў Бешанковічы 13-га 
мая. Тыя візіты рэгулярна працягваюцца, а дарогі стаяць негрэйдарава-
ныя. Чаму людзей звальняюць з працы. Я то адказ ведаю, а вы?

Г.Станкевіч.
P.S.Нібы насміхаючыся нада мною, раённая “Зара” назаўтра 

апублікавала артыкул, у якім начальнік распавёў у інтэрв’ю, як добра 
працуе ДРСУ-110. Пра ўпамянёныя праблемы ў ім ні слова. 

Роўна тыдзень да восені, на 
календары – 24-га жніўня, а 
агароды ў бальшыні сялян 
Верхнякрывінскага сельскага са-
вету стаяць немалочаныя. Ячмень 
схіліў свае галовы долу, зарастае 
травой. Пакрысе па адным аддае 
зямліцы зярняткі пшаніца. Але 
не чуваць камбайна на агародах, 
а ўборка ў перадавым “Навата-
ры” працягваецца поўным ходам. 
Хаця, калі зыходзіць са справаз-
дачнай інфармацыі, яна павінна 
была даўно ісці да фінішу. Што ж 
замінала кіраўніцтву “Наватара” 
выдзеліць яшчэ ў пачатку месяца 
камбайн для абмалоту агародаў?

А навошта ім той абмалот? “На-
ватар” намалаціў ужо больш 10 
000 тон збожжа. А ў сялян ва-
лавы намалот складзе не больш 
100-200 тон. І тое з вялізарнымі 
амаль 50%-нымі стратамі. Калі 
ж улічыць, што многія сяляне 
куплялі на пасеў зерне, а зараз за-
плоцяць за ўборку 4 000 рублёў 
за сотку, то стане ўсё зразумела. 
А менавіта, што мэтанакіраваная 

работа па знішчэнню гаспадара 
на сяле педантычна працягваец-
ца. І ніводнаму кіраўніку пакуль 
што не далі медаля за арганізацыю 
ўборкі на прысядзібных надзелах. 
А вось наганяй за зрыў тэрмінаў 
жніва можа ў гаспадарцы быць 
канкрэтны, аж да звальнення. А 
таму ўсе кіраўнікі разглядаюць 
тыя сялянскія соткі як непатрэб-
ную абузу, і пры нагодзе выдзя-
ляюць сюды самыя пабітыя кам-
байны, якія працуюць накшталт 
сеялак.

Але ўпартыя сяляне штогод зноў 
і зноў сеюць, каб восенню зноў 
сутыкнуцца з невырашальнымі 
праблемамі пры ўборцы. І няўцям 
ім, што ўсё тое, што гаворыцца з 
высокіх трыбун, ёсць простая га-
варыльня. Каб паказаць электара-
ту, што яго цэняць. На справе ж 
сёлетняя ўборка сотак у верасні 
– аб’ектыўная рэальнасць, як і 
жніво ў кастрычніку, што было 
гады чатыры таму. 

Г.Станкевіч. 

Я маўчу

АБМАЛОТ АГАРОДАЎ
Праблемы ДРСУ-110

МЕРКАВАННЕ РЭДАКТАРА

ВЫРАШЫМ ПРАБЛЕМУ

З гісторыі вядома, што касцёл у Бешанковічах 
існаваў даўно. Яго два гатычныя спічакі 

можна ўбачыць і сёння на малюнку знакамітага На-
полеона Орды, які датаваны 1876-м годам. Яшчэ й 
сёння на месцы, дзе ён стаяў, бачны парэшткі ста-
ражытных муроў.

І вось 4 ліпеня 2011-га года ў Бешанковічах па-
чалося аднаўленне культавай пабудовы каталіцкай 
царквы. На сярэдзіну жніўня закончаны нулявы 
цыкл, хутка пачнуць узводзіць сцены. Дзесьці ў лю-
тым наступнага года амаль трыццацімятровы буды-
нак ускіне ўгару свой адзіны спічак. 

Узнаўленне касцёлу вядзецца на новым месцы, 
бо старое ўжо занята пасляваеннымі пабудовамі, 
сярод якіх месца касцёлу ўжо не знайшлося. Но-
вае месца ляжыць насупраць будынка аўтавакзалу, 
блізу гасцініцы, там, дзе апошнія гады стаяў 

каталіцкі крыж.
Будаўніцтва вядзецца прыватнай арганізацыяй 

з Оршы, з якой заключана дамова, на сродкі 
ахвяраванняў прыхаджан.

Новы касцёл, несумненна, упрыгожыць наш 
райцэнтр і стане як адной з дамінантаў горада, так 
і адным з культурных цэнтраў. Варта ўзгадаць, што 
ў сценах касцёла ўсе службы вядуцца на беларускай 
мове. А таму гэта аднаўленне будзе і краевуголь-
ным камнем у падмурку духоўнага адраджэння 
беларускасці. 

Касцёл мае быць невялікім, ён разлічаны на 100 
чалавек прыхаджан. Але яго роля ў жыцці малень-
кага мястэчка мусіць быць значнай. Пажадаем яго-
ным будаўнікам Божай дапамогі, з якой яны лёгка 
справяцца з цяжкой працай. 

Г.Станкевіч.

БУДУЕЦЦА КАСЦЁЛ

АДПАЧЫНАК У ТУРЦЫІ

Калі пасля смерці бацькоў я захацеў 
аформіць бацькоўскі дом, то нават і 

не ўяўляў, з якімі праблемамі мне прыйд-
зецца сутыкнуцца і якія грашовыя сродкі 
прыйдзецца заплаціць невядома за што. 

Спачатку за пасведчанне аб пра-
ве на спадчыну адзін мінімальны за-
робак (35 000) забраў натарыус. Гэта, 
як выявілася, былі яшчэ кветачкі. Бо 
пасля абмеру будынкаў і складання 
планаў бешанковіцкае бюро тэхнічнай 
інвентарызацыі (БТІ) прапанавала 
заплаціць ужо больш за пяць “мінімалак”, 
амаль 190 000 рублёў. Наступнай 
інстанцыяй, якую я мусіў “падкарміць”, 
стаў Віцебскі інстытут “Белгіпразем”. Яго-
ны апетыт быў крыху меншы і пацягнуў 
крыху больш чым на 150 000. 

Я хацеў ужо з палёгкай уздыхнуць, але 
мае паперы з “Белгіпразему” накіраваліся 

назад у БТІ. Праўда, мне адтуль ніхто так 
і не патэлефанаваў, і паперы тыя марна 
праваляліся некалькі тыдняў. Калі пас-
ля майго чарговага звароту туды папе-
ры адшукаліся на адной з паліц, мяне 
папрасілі заплаціць яшчэ 80 000 рублёў 
“за работу”.

Пройдзе тыдзень-другі і работнікі 
БТІ звяжуцца з сельскім саветам, які вы-
шле сваю паперку, дзе пацвердзіць, што 
я з’яўляюся спадкаемцам. Потым я пайду 
зноў да натарыуса, які за дадатковую пла-
ту нарэшце выдасць мне даўгачаканую па-
перчыну. 

Вось і ўсё. Застаецца дадаць, што 
дзеянні адбываюцца ў лукашэнкаўскай 
Беларусі ў 21-м стагоддзі. А ад майго 
звароту да атрымання паперкі мінула … 
амаль пяць месяцаў. 

М.Васільеў. 

Найбуйнейшая танкавая бітва
(Працяг, пачатак у папярэднім 

нумары)
- Нашы танкі былі слабей нямецкіх 

ва ўсіх адносінах, - казаў удзельнік 
Сенненскай бітвы. - І маторы 
саступалі нямецкім па магутнасці, і 
браня была танчэй, і гармата горш. 
А, галоўнае, у немцаў ужо хапала 
вопыту. Перлі яны на нас ўпэўнена, 
білі снарадамі з ходу, і нашы танкі 
гарэлі, як свечкі. Мая машына была 
падбітая хвілін праз дзесяць пас-
ля пачатку бою, - распавёў стары. - 
Механік-кіроўца загінуў адразу, а я 
абгарэў, але паспеў выбрацца з танка. 
Усе нашы, хто ацалеў тады, трапілі ў 
акружэнне, а пасля таго, як выйшлі з 
яго, у нашым палку засталося ўсяго 
шэсць танкаў і каля дваццаці чала-
век параненых. Адступалі сяк-так 
спачатку да Дуброўна, потым - да 
Смаленска, а адтуль нас адправілі 
пад Маскву, дзе наш корпус быў 

перафарміраваны.
Вось як адрэагаваў на гэта ў сваім 

лісце да Бутэвіча гісторык Анатоль 
Белы.»Мяркуючы па ўсім, стары 
казаў чыстую праўду. Я знайшоў 
пацверджанне праўдзівасці яго-
ных слоў. У шасцітомнай» Гісторыі 
Вялікай Айчыннай вайны Савец-
кага Саюза 1941-1945 гг. «(Т. 2, 
1961 г., с. 40) паведамляецца, што 6 
ліпеня 1941 г войскі 20-й арміі, якой 
камандаваў тады генерал-лейтэнант 
П. А. Курачкін, распачалі контрудар 
з раёна Оршы па войскам 3-й танка-
вай групы (па нашай класіфікацыі 
- арміі) немцаў. У контрудары 
ўдзельнічалі 7 -й і 5-й танкавыя кар-
пусы, якія мелі каля 1 тысячы танкаў. 
Прыкладна столькі ж машын мела і 
3-я танкавая група праціўніка. Вось 
і выходзіць, - пісаў А. Белы, - што з 
абодвух бакоў у бітве ўдзельнічала 
каля 2 тысяч танкаў - удвая больш, 

чым пад Прохараўкай. У той жа кнізе 
сказана, што «ў жорсткіх баях нашы 
механізаваныя карпусы нанеслі во-
рагу вялікія страты і адкінулі яго на 
30-40 км у бок Лепеля. Але каля Сян-
но немцы кінулі ў контрнаступленне 
47-й матарызаваны корпус «. 

Далей у лісце А. Белага было на-
ступнае: «Савецкія крыніцы аб 
нашых стратах у тым бітве не 
паведамлялі, але калі сапраўды ўсё 
нашы танкі загінулі (а ў гэтым сум-
нявацца не варта), то можна сме-
ла казаць пра не менш чым 5 ты-
сяч загінулых - салдат і афіцэраў. 
У іншых капітальных працах па 
гісторыі вайны, - пісаў А. Белы, - пра 
танкавую бітву пад Сянно ўжо нічога 
няма. Праўда, у 12-томнай «Гісторыі 
Другой сусветнай вайны 1939-1945 
гг.», выдадзенай пры Л . Брэжневе, 
на 46-й старонцы 4-га тома бітва пад 
Сянно расцэньваецца як звычайны 

«контрудар нашых войскаў сіламі 
5-га і 7-га механізаваных карпусоў 
20-й арміі генерала П. А. Курачкіна 
па дывізіі 3-й танкавай групы немцаў 
на лепельскім напрамку ў раёне Сян-
но «. Пра колькасць танкаў і жор-
сткасць баёў - ні слова. Усе завуа-
лявана ваеннай тэрміналогіяй і так 
мудрагеліста выкладзена, што нават 
гісторыку цяжка зразумець».

Тады, 15 гадоў таму, гісторыку 
Анатолю Беламу было цяжка зразу-
мець гэты смутны выклад фактаў. 
Але з пазіцыі нашага цяперашняга 
досведу ўсё вельмі нават зразумела. 
Іншы быў час, іншыя ідэалагічныя 
ўстаноўкі. Кожнае слова пра вайну 
падвяргалася цэнзуры ГлавПУР - 
Галоўнага палітычнага ўпраўлення 
Міністэрства абароны СССР.

У тых просеянных цэнзарамі 
кнігах ўжо нічога не змяніць. Але 
нам, сучасным беларусам, грэшна 
замоўчваць той несумненны факт, 
што самая буйная і жорсткая танка-
вая бітва ХХ стагоддзя разгарнула-
ся не дзе-небудзь, а на Віцебшчыне, 
паміж Сянно і Бешанковічамі. І 

кіроўцу нашай незалежнай дзяржавы 
трэба было б не ўладкоўваць выду-
маную незразумела для чаго «Лінію 
Сталіна», дзе не было аніякай бітвы, а 
паклапаціцца аб увекавечанні памяці 
герояў, якія загінулі ў няроўным 
баі з гітлераўскімі браніраванымі 
полчышчамі. Правільна, што 
прэзідэнт Беларусі ускладае кветкі 
пад Прохараўкай у суседняй краіне. 
Але чаму б не ўскласці іх і пад Сян-
но і Бешанковічамі, дзе гарэлі як 
свечкі савецкія танкі і дзе да гэтага 
часу няма хоць бы сціплага знака, 
апроч самаробнага помніка на бе-
разе ракі Чарнагосціца, у памяць аб 
той страшнай, вялікай бітве матораў 
і людзей?

Даўно пара аддаць належнае 
подзвігу танкістаў, якія склалі га-
ловы за родную зямлю, за свабо-
ду нашчадкаў. Павага да іх памяці 
паслужыла б укладам Беларусі ва 
ўвекавечанне трагічных і слаўных 
старонак агульнай гісторыі Еўропы 
і свету.

Г.Станкевіч.

Пра тое, якую ўвагу на-
даюць у лукашэнкаўскай 

Беларусі развіццю прыватна-
га сектару, можна пісаць цэ-
лыя кнігі. І пра заслухоўванне 
справаздачаў старшыняў 
сельскіх саветаў на райкамаўскіх 
мерапрыемствах. І пра выязныя 
паседжанні райвыканкаму, якія 
шырока асвятляюцца ў мясцо-
вай прэсе. І пра славуты збор 
малака. І пра не  менш славутае 
выдзяленне пашаў для кароў. Але 
ж, нягледзечы на такі “клопат” аб 
сялянскіх падворках, колькасць 
жадаючых весці прысядзібную 
гаспадарку няўхільна змяншаец-
ца. Пра тое, з якой інтэнсіўнасцю 
сяляне збываюць кароў, можна 
меркаваць хаця б па вёсцы Драз-
ды нашага раёна. Прыгарадная 
вёска, дзе, трымаючы карову, 
можна было б азалаціцца. Але не 
ў нашай краіне і не пры нашым 
кіраўніцтве. Вынік праводзімай у 

апошні час палітыкі наяву: яшчэ 
летась каля дарогі на Пяцігарск 
у Драздах мірна пасвіліся трыц-
цаць кароў. Сёлета ж – роўна па-
лова, пятнаццаць. Чаму ж сяляне 
адмаўляюцца сёння весці тра-
дыцыйную гаспадарку, а масава 
збываюць сваіх карміліц? Няўжо 
іх задавольваюць мізэрныя 
заробкі і пенсіі?

Так, заробкі і пенсіі застаюц-
ца сапраўды мізэрнымі. Але ж 
пагадзіцца на амаль катаржную 
працу, за якую атрымаеш гра-
шы, з кожным годам дурняў 
знаходзіцца ўсё менш і менш. 
Ніводная цывілізаваная краіна 
свету не дазваляе сабе плаціць 
вытворцам малака менш, чым 
гандлярам піццявой вадой. У 
нас жа, пасля абвалу цэнаў на 
ўсе тавары і прадукты ў 1,5 – 2 
разы, цэны на малочныя та-
вары падвысіліся мінімальна. 
Цяпер яны ў паўтара-два разы 

ніжэйшыя за аналагічныя ў Расеі, 
жыхары якой вывозяць значную 
частку нашых танных прадуктаў. 

Можна абмяжавацца 
мінімумам паседжаннем па 
аграрнаму пытанню, але даць 
сапраўдную цану на літр мала-
ка. Але ж тады як грыбы пасля 
дажджу палезуць фермерскія 
гаспадаркі, канкурэнты існаму 
калгасна-прыгонніцкаму ладу. У 
працоўнага чалавека з’явіцца ка-
пейка ў кішэні, і ім стане цяжка 
кіраваць з будынка на плошчы. 
Сама структура сучаснай бела-
рускай улады такога развіцця 
падзей прыняць не можа. Але 
не можа яна і рэарганізавацца. 
Прыйдзе час і яна разваліцца 
поўнасцю, пахаваўшы пад 
абломкамі ўсіх сённяшніх 
“дабразычліўцаў”, якія пакуль 
што намі кіруюць.

У.Ліпскі.

Роўна пятнаццаць гадоў таму лёс 
мусіў распарадзіцца так, што я 

патрапіў працаваць у адну з сельскіх 
школак Бешанковіцкага раёна. Спачат-
ку дзетак у школцы было каля 80 чала-
век. Наступныя гады колькасць вагалася 
каля шасцідзесяці-васьмідзесяці. Яшчэ 
залетась мы мелі 66 вучняў, летась – 41, 
сёлета ж набярэцца толькі 28 ці 29. І гэта 
колькасць ужо ў бліжэйшыя шэсць гадоў 
аніякім чынам не павялічыцца. Бо няма 
больш народжаных дзетак.

Хачу напомніць чытачам, што ў ліпені 
гэтага года споўнілася роўна 17 гадоў, як 
у ліпені 1994-га года да ўлады ў Беларусі 
прыйшоў цяперашні прэзідэнт. То бок, усе 
сёлетнія школьнікі – ад першакласніка да 
выпускніка – нарадзіліся ўжо пры ім. А тое 
сведчыць, што гэты кіроўца ведае, куды 
ён нас завёў. А завёў ён нас у аграгарадкі. 
Тут, на ягоную думку, узніклі такія спры-
яльныя ўмовы для развіцця селяніна, што 
ён будзе не толькі шчасліва жыць, але пры 
гэтым і размнажацца. Няхай не ў нейкай 
там прагрэсіі, але ж хаця б забяспечваць 

простае ўзнаўленне працоўных рэсурсаў. 
І хаця з праўладнага тэлебачання і прыд-
ворных газетаў на нас штодзённа ліецца 
паток інфармацыі аб сапраўды шчаслівым 
жыцці ў казачнай краіне Беларусь, 
рэчаіснасць сведчыць пра адваротнае. За 
17 мінуўшых гадоў мы скаціліся да тако-
га “шчаслівага” жыцця, калі вёска амаль 
перастала нараджаць дзетак, а бальшыня 
сельскіх школак у бліжэйшы час мусіць 
быць рэарганізавана, а мо і зачынена.

Гэта гучыць як смяротны прыгавор 
усёй адміністратыўна-каманднай сістэме. 
Вось так: камандавалі-распараджаліся, а 
распараджацца больш некім. І калі вы зра-
зумееце, што тым двум дзесяткам вучняў, 
якія засталіся ў школцы, патрэбны зусім 
іншыя настаўнікі (бо бальшыня дзетак 
мае адхіленні ў псіхічным развіцці), то вы 
жахнецеся. Ад сапраўднага стану рэчаў. 
Ад той хлусні, якая працягвае кіраваць 
нашымі лёсамі. Ад безвыходнасці, у якую 
нас усіх паставілі.

Г.Станкевіч.

Якія клопаты, такі вынік

Нягледзечы на тое, што валюта так і не з’явілася 
ў беларускіх абменніках, той, хто меў зберажэнні, 
мог дазволіць сабе адпачынак па-за межамі краіны. 
Адзін мой знаёмы, які мае ў Бешанковічах свой 
бізнес, сёлета адпачываў з сям’ёй у Турцыі.

Перавага была аддадзена гэтай краіне, якая з 
краін далёкага замежжа па-ранейшаму застаец-
ца адной з галоўных турыстычных мэтаў нашых 
суайчыннікаў. Турыстычная пуцёўка на 9 дзён на 
сям’ю з чатырох чалавек каштавала 3 200 даляраў. 
У яе ўваходзіла пражыванне ў чатырохзоркавым 
гатэлі на поўным пенсіёне і кошт білетаў на самалёт 
па маршруце Мінск – Ізмір – Мінск. То бок, кож-
ны адпачываючы мусіў заплаціць за дзевяць дзён 
800 у. а., або 4 мільёны беларускіх рублёў(згодна 
афіцыйнаму курсу.)  

І вось свой аўтамабіль прыпаркаваны проста ў 
мінскім аэрапорце на платнай стаянцы. (Тут за яго 
ахову за 9 дзён набегла сума ў 150 000 бел рублёў.) 
Пасля невялікіх мытных фармальнасцей сама-
лёт нясе цябе на ўзбярэжжа Эгейскага мора, каб 
праз дзве гадзіны і амаль дзве тысячы кіламетраў 
прызямліцца на чужой зямлі. Тут цябе гасцінна 
сустракаюць, нібыта  ў казачнай краіне. Можна 

купацца ў моры і хадзіць на экскурсіі, можна ад-
даць перавагу басейну з ягонымі горкамі і іншымі 
вабнотамі. Можна проста бесклапотна гуляць, уды-
хаючы гаючае марское паветра. Паўсюль чуваць 
розныя мовы, бо тут адпачываюць людзі з розных 
куткоў нашай планеты: Германіі і Іспаніі, Італіі і 
Расеі, а таксама самой Турцыі. 

За ўсе дзевяць дзён адпачынку праблем не 
ўзнікала аніякіх. Харчаванне было проста выдат-
нае: шведскі стол, які ўключаў і першае, і другое, і 
трэцяе, як і разнастайную садавіну, пра якую мож-
на толькі марыць у Беларусі. Побач уздыхала мора. 
Спакойнае, нібыта лянівае ранкам, да поўдня яно 
пачынала злёгку хвалявацца, а да вечара выдавала 
вялізныя мятровыя хвалі – сапраўднае раздолле для 
віндсерфінгістаў. 

Для бальшыні нашых суайчыннікаў такі ад-
пачынак застаецца недасяжнай марай. Пакуль 
што дазволіць сабе яго могуць толькі чыноўнікі 
ці прадпрымальнікі. Тыя ж, хто жыве на пенсію 
ці адну бюджэтную дзяржаўную зарплату, мусіць 
задаволіцца тэлевізійнымі рэпартажамі аб ходзе 
ўборкі ўраджая з набіўшымі аскоміну каментарамі.

Г. Станкевіч. 

БЛУКАННЕ ПА ПАКУТАХ, 
АБО ЯК АФОРМІЦЬ У 
СПАДЧЫНУ НЕРУХОМАСЦЬ

ЛЁС СЕЛЬСКІХ 
ШКОЛАК

КУЛЬТУРНАЯ ПАДЗЕЯ

У ЦЭНТРЫ ЎВАГІ

НАША ЖЫЦЦЁ

НАЦЫЯНАЛЬНЫ БАНК БЕЛАРУСІ ПРАПАНУЕ БАНКАМ НА РЫНКАХ І Ў ГАНДЛЁВЫХ ЦЭНТРАХ ПРАЦАВАЦЬ 
ТОЛЬКІ НА КУПЛЮ ВАЛЮТЫ ДЛЯ ЯЕ НАСТУПНАГА ПРОДАЖУ НА САЦЫЯЛЬНА ЗНАЧНЫЯ МЭТЫ. ТАКАЯ 
РЭКАМЕНДАЦЫЯ ЎТРЫМЛІВАЕЦЦА Ў РАЗАСЛАНЫМ У БАНКІ ЛІСЦЕ. 

К лету 2011 года белорусы ощутили на 
себе последствия административного 
повышения средней заработной платы 
во время президентской кампании 2010 
года. Официально в Беларуси теперь за-
рабатывают меньше, чем на Украине и в 
Молдавии. 

Как пишет REGNUM, недавно Белстат 
провел выборочное обследование. Це-
лью его являлось изучение распределе-
ния численности работников по размерам 
начисленной заработной платы за май 
2011г. Согласно результатам выбороч-
ного обследования Белстата, почти 33% 
белорусских работников сектора здраво-
охранения и предоставления социальных 
услуг начисляют такую же зарплату, как и 
работникам системы образования. В мае 
эти начисления составили от 0,6 млн. до 2 
млн. белорусских рублей. Таким образом, 
белорусские врачи и учителя, санитарки 
и воспитательницы по-прежнему живут в 
бедности и нищете – не только по меркам 
Евросоюза, но и по меркам методологии 
ООН, применяемой к странам Латинской 
Америки.

К тому же, согласно июньскому отчету 
Национального бюро статистики Мол-
давии, среднемесячная зарплата в марте 
2011 года составила 2985,1 леев или $ 256. 
Даже если не брать в расчет покупатель-
скую способность белорусского рубля и 
молдавского лея, и сравнивать лишь фор-
мальные показатели средних зарплат в 
двух странах, выходит, что наиболее мно-
гочисленные группы работающих бело-
русов в мае получили зарплату меньшую, 
чем молдаване: $ 250 в Беларуси против $ 
256 в Молдавии.

Мы стали меньше зарабатывать и в срав-
нении с украинцами. По данным Укрстата, 
средняя заработная плата по стране в мае 
составила 2573 гривны ($ 322). Беднейшие 
страны Восточной Европы – Молдавия и 
Украина – обошли Беларусь. 

Если же сравнивать средний размер 
украинского пособия по безработице в 
июне 2011 с белорусским, то в долларо-
вом эквиваленте он более чем в 10 раз (838 
гривен). Сравнение заработных плат по 
отраслям в трех странах также приводит 
к неутешительным выводам для Беларуси: 
разница в уровне доходов трех постсовет-
ских республик в 2011 году увеличивает-
ся. Беларусь все более отстает от уровней 
России, Литвы, Польши и других стран 
Центральной и Восточной Европы.

Тым самым фактычна была абвешчана не-
залежнасць БССР. У тыя самыя дні рэальнае 
кіраўніцтва краінай перайшло ад ЦК Кампартыі 
да органаў заканадаўчай і выканаўчай улады. 

Пасля стагоддзяў каланіяльнай залежнасці 
Беларусь пачала ператварэнне ў паўнапраўны 
суб’ект міжнароднага права. Яна ўпершыню 
стала ўласніцай усёй маёмасці, якая 
знаходзілася на яе тэрыторыі. 

Як падкрэслівае ў сваёй кнізе «Сем 
гадоў адраджэння…» адзін з аўтараў Акта 
незалежнасці Сяргей Навумчык, супраць на-
дання Дэкларацыі ад дзяржаўным суверэнітэце 
статусу канстытуцыйнага акта выступіў дэпу-

тат Лукашэнка.
Тая сесія адбывалася на трэці пасля правалу 

путчу ГКЧП дзень і праходзіла досыць бурна.
24 жніўня БНФ вывеў на плошчу Леніна 

дзясяткі тысяч людзей, а ў залу, дзе адбываліся 
пасяджэнні, Валянцінам Голубевым, Зянонам 
Пазняком і Галінай Сямдзянавай быў унесе-
ны бел-чырвона-белы сцяг, а потым дэпута-
ты ад фракцыі БНФ не дапусцілі да трыбуны 
галоўнага камуніста Беларусі Анатоля Мала-
феева.

25 жніўня старшыня Вярхоўнага Савета 
БССР Мікалай Дземянцей падаў у адстаўку, 
першым кіраўніком незалежнай Беларусі стаў 

Станіслаў Шушкевіч, што дагэтуль займаў па-
саду намесніка старшыні.

19 верасня 1991 г. сесія Вярхоўнага Саве-
та прыняла рашэнне называць БССР надалей 
Рэспубліка Беларусь, у скарочаных назвах – Бе-
ларусь.

Тады ж была прынята пастанова Вярхоўнага 
Савета аб дзяржаўных сімвалах. Дзяржаўным 
сцягам абвяшчаўся бел-чырвона-белы сцяг, 
гербам – «Пагоня». 

Беларусы пачалі па-іншаму цаніць сваю 
гісторыю і сваё нацыянальнае «я». 

Гэта была рэвалюцыйная перамена ў жыцці 
нацыі.

20 ГАДОЎ ТАМУ БЕЛАРУСЬ СТАЛА НЕЗАЛЕЖНАЙ

БЕЛОРУСЫ 
ПОЛУЧАЮТ МЕНЬШЕ, 
ЧЕМ МОЛДАВАНЕ И 
УКРАИНЦЫЯк паведамілі БелаПАН ва ўпраўленні 

інфармацыі Нацбанка, банкам рэкаменда-
вана разгледзець пытанне аб ажыццяўленні 
іх асобнымі абменнымі пунктамі і касамі, 
размешчанымі на тэрыторыі буйных гандлё-
вых цэнтраў і рынкаў, аперацый толькі па куплі 
наяўнай замежнай валюты.

Купленая замежная валюта павінна будзе 
накіроўвацца банкам на продаж насельніцтву 
для аплаты ім сацыяльна значных патрэб 
(лячэнне за мяжой, пражыванне і навучанне 
студэнтаў за мяжой, выезд за межы краіны ў 
сувязі з хваробай або смерцю сваякоў і інш.).

Для атрымання дазволу на правядзенне такіх 
аперацый банкам трэба звярнуцца ў галоўнае 
ўпраўленне валютнага рэгулявання і валютна-
га кантролю Нацбанка. Пры гэтым неабходна 
ўказаць нумар і адрас абменнага пункта, касы, 
размешчаных на тэрыторыі буйных гандлёвых 
цэнтраў і рынкаў.

Цяпер патрэбы грамадзян у замежнай ва-
люце для сацыяльных мэтаў задавальняе ААТ 
«ААБ «Беларусбанк». Банк збірае замежную ва-
люту за кошт правядзення аперацый толькі па 
яе куплі праз абменныя пункты на пагранічных 
пераходах, тэрыторыях устаноў адпачынку і 

затым рэалізуе насельніцтву. Нагадаем, з мэтай 
забеспячэння большай даступнасці продажу 
валюты насельніцтву на сацыяльна значныя 
мэты яна будзе арганізавана таксама ў «Бела-
грапрамбанку», «Белінвестбанку, «Парытэт-
банку», «Альфа-Банку».

Для куплі валюты на сацыяльныя мэты ў 
маі-ліпені 2011 года ў «Беларусбанк» звярну-
лася больш чым 5 тысяч чалавек. Усяго было 
прададзена долараў, еўра, расійскіх рублёў і 
іншай валюты на суму каля 4,5 млн. долараў у 
эквіваленце.

 БелаПАН .

MOODY’S НЕ ВЫКЛЮЧАЕ ДЭФОЛТУ Ў БЕЛАРУСІ 
І ЗАМАРОЖВАННЯ ВАЛЮТНЫХ ДЭПАЗІТАЎ

НАША НЕЗАЛЕЖНАСЦЬ

ВАЛЮТНЫ КРЫЗІС НАША ЖЫЦЦЁ

НАША ЎЛАДА

Аляксандар Лукашэнка падчас 
сёньняшняй нарады паабяцаў, 
што сытуацыя на валютным 
рынку будзе стабілізаваная 
праз 1,5–2 месяцы: «Народ аж 
пішчыць, хоча адзінага курсу і 
доступу да валюты. Канечне, мы 
ня маем права не рэагаваць на 
настроі насельніцтва. Паўтара-
два месяцы ў нас на стабілізацыю 
сытуацыі на валютным рынку. 
Цалкам. Каб насельніцтва ўжо 
ня проста слухала і верылі ці ня 
верыла, а адчула, што курс, які 
вызначаны, будзе дзейнічаць і да-
лей, і сытуацыя будзе разьвівацца 
ў тым накірунку, у якім будзе 
абазначана прэзыдэнтам.

Катастрофы няма, сытуацыя 

кантралюецца, але патрабуе 
прыняцьця пэўных рашэньняў. 
Мне патрэбныя вывераныя пра-
пановы з аналізам станоўчых і 
адмоўных наступстваў, а не пе-
раказ пастулятаў з дапаможнікаў 
па эканамічнай тэорыі. Усе 
рашэньні павінны грунтавацца 
на аб’ектыўных эканамічных за-
конах, якія дзейнічаюць неза-
лежна ад таго, хочам мы гэтага 
ці не. Ніякага папулізму быць не 
павінна».

Нагадаем, што першае абя-
цаньне навесьці парадак на ва-
лютным рынку Аляксандар Лу-
кашэнка даў яшчэ на суботніку 
16 красавіка: тады ён папрасіў 
некалькі дзён, максымум тыд-

зень, каб «выраўняць сытуацыю 
па валюце». У траўні казаў, што 
празь месяц-два ніхто і не ўзгадае 
пра валютныя «няўрадзіцы».

Аднак, як перакананы 
эканаміст, былы кандыдат у прэ-
зыдэнты Віктар Цярэшчанка, 
ніякіх прычынаў верыць чар-
говым абяцаньням няма. Так, 
сьледам Лукашэнка заявіў, што 
ў Беларусі будзе працягнутая 
індэксацыя пэнсій, стыпэндый 
і заробкаў на рост цэнаў, што, 
паводле экспэрта, выкліча но-
вую хвалю інфляцыі і абвалу 
рубля. Па яго словах, у любой 
іншай краіне за бесчалавечныя 
экспэрымэнты кіраўніцтва не-
адкладна сышло б у адстаўку: 

«Ці самі па сабе недалёкія хлоп-
цы, ці дурні ў гэтым урадзе, ці 
наўмысна робяць, каб было горш 
для народу, — ня ведаю. Не раз-
умею, што адбываецца ў краіне. 
Ні эканамічнай праграмы, ні ад-
паведнай палітыкі. Ну, а той, хто 
адзін кіруе, дык не заўсёды ён ад-
кажа на пытаньне — што рабіць 
далей? Урад з маючай адбыцца 
дэвальвацыяй павінен сысьці ў 
адстаўку з ганьбай. 

А дэвальвацыя павінна быць 
абавязкова, бо калі яе ня будзе — 
мы ўпадзем па экспарце. Сёньня 
экспартэрам нявыгадна гандля-
ваць. У нас цэмэнт ужо ня купіш, 
мэтал ня купіш, нават майткі ад 
„Мілавіцы“ і то складана набыць 

дзяўчатам нашым. Гэта праблема. 
То бок задача — хутчэй прадаць 
усё, што можна, каб дасягнуць 
станоўчага сальда ў зьнешнім 
гандлі. Чаго ня будзе — ўсё роўна. 
Але адназначна мае адбыцца ска-
рачэньне працоўных месцаў, мае 
адбыцца дэвальвацыя, і каляпс у 
эканоміцы ўзмоцніцца».

Ігар Карней.

У АДМІНІСТРАЦЫІ ПРЭЗЫДЭНТА АДБЫЛАСЯ НАРАДА З УДЗЕЛАМ АЛЯКСАНДРА ЛУКАШЭНКІ, АД ЯКОЙ МНОГІЯ ЧАКАЛІ РАШЭНЬНЯ НАКОНТ 
СТАБІЛІЗАЦЫІ ВАЛЮТНАГА РЫНКА. 1 ЖНІЎНЯ ПАСЬЛЯ СУСТРЭЧЫ З ЛУКАШЭНКАМ ПРЭМ’ЕР МІХАІЛ МЯСЬНІКОВІЧ АБЯЦАЎ, ШТО Ў ДРУГОЙ 
ПАЛОВЕ МЕСЯЦА КРАІНА ВЫЙДЗЕ НА РАЎНАВАЖНЫ КУРС РУБЛЯ І ЎСЕ ПРАБЛЕМЫ ЗАСТАНУЦЦА Ў МІНУЛЫМ. ПАДОБНЫЯ АБЯЦАНЬНІ ГУЧАЛІ 
І РАНЕЙ. ЦІ СПРАЎДЗІЛІСЯ СПАДЗЯВАНЬНІ?

 

Міжнароднае рэйтынгавае 
агенцтва Moody’s не выключае 
далейшага зніжэння суверэннага 
рэйтынгу Беларусі, дэфолту і за-
марожвання валютных дэпазітаў.

Паводле ацэнак экспертаў 
міжнароднага рэйтынгавага аген-
цтва Moody’s, у II паўгоддзі 2011 
года Беларусі спатрэбіцца 3–6 
млрд. долараў ЗША на падтры-
манне ўстойлівасці банкаўскай 
сістэмы і вырашэння іншых над-
зённых праблем. Такая ж сума 
спатрэбіцца краіне ў 2012 годзе 
для падтрымання ўстойлівасці 
банкаўскай сістэмы і пакрыццё 
дэфіцыту плацежнага балансу, 

гаворыцца ў каментары агенцтва 
наконт перспектыў устойлівасці 
банкаўскай сістэмы, што паступіў 
у БелаПАН.

Па разліках Moody’s, гэтыя 
сродкі Беларусь можа атрымаць 
за кошт знешніх пазычанняў 
(крэдыты Антыкрызіснага фонду 
ЕўрАзЭС і МВФ), прыватызацыі і 
свабоднага курсаўтварэння.

Пры такім развіцці падзей 
рэйтынгі беларускіх банкаў за-
хаваюцца на ўзроўні «В3», іх пра-
блемныя актывы вырастуць да 15% 
да канца 2012 года. Дастатковасць 
уласнага капіталу банкаў знізіцца 
да 4%, у 2012 годзе спатрэбіцца 

іх рэкапіталізацыя з уліваннямі ў 
эквіваленце 1 млрд. долараў, што, 
як мяркуюць эксперты Moody’s, 
будзе ажыццёўлена, хутчэй за ўсё, 
за кошт сродкаў дзяржбюджэту.

На думку экспертаў, захаванне 
цяперашняй сітуацыі прывяд-
зе да негатыўных наступстваў і 
паніжэння краінавага рэйтынгу 
Беларусі з «B3» да «Саа», пагрозы 
дэфолту. Цяперашняя сітуацыя ха-
рактарызуецца адміністрацыйным 
стрымліваннем свабоднага 
курсаўтварэння, дэфіцытам 
замежнай валюты, недастат-
кова цвёрдай манетарнай 
палітыкай, адсутнасцю выніку ад 

прыватызацыі і дамоўленасцяў 
з МВФ аб прыцягненні знешніх 
пазычанняў. Найбольшую за-
непакоенасць Moody’s аднос-
на беларускіх банкаў у апошні 
час выклікае тэндэнцыя адтоку 
дэпазітаў у замежнай валюце.

Пры такім песімістычным 
развіцці падзей, як мяркуюць экс-
перты Moody’s, доля праблемных 
актываў у беларускіх банках вы-
расце да 20% у 2012 годзе, а ўлады 
Беларусі могуць пайсці на зама-
рожванне валютных дэпазітаў 
або іх прымусовую канверсію ў 
беларускія рублі.

25 ЖНІЎНЯ 1991 Г. 5-Я НЕЧАРГОВАЯ СЕСІЯ ВЯРХОЎНАГА САВЕТА БССР ПРЫНЯЛА ЗАКОН «АБ НАДАННІ СТАТУСУ 
КАНСТЫТУЦЫЙНАГА ЗАКОНУ ДЭКЛАРАЦЫІ ВЯРХОЎНАГА САВЕТА БССР АБ ДЗЯРЖАЎНЫМ СУВЕРЭНІТЭЦЕ БЕЛАРУ-
СКАЙ САВЕЦКАЙ САЦЫЯЛІСТЫЧНАЙ РЭСПУБЛІКІ» І ПАСТАНОВУ «АБ ЗАБЕСПЯЧЭННІ ПАЛІТЫЧНАЙ І ЭКАНАМІЧНАЙ 
САМАСТОЙНАСЦІ БЕЛАРУСКАЙ ССР».

НАХОДЯСЬ В ДОХЕ, АЛЕКСАНДР ЛУКАШЕНКО ВЕЩАЕТ ОБ ОГРОМНЫХ ПЕРСПЕКТИВАХ 
БЕЛОРУССКО-КАТАРСКИХ ОТНОШЕНИЙ. И НАДО ЖЕ БЫЛО ТАКОМУ СЛУЧИТЬСЯ, ЧТО КАК 
РАЗ В ЭТИ ДНИ СТАЛО ИЗВЕСТНО О ПРОВАЛЕ ОДНОГО ИЗ РАСПИАРЕННЫХ ПРОЕКТОВ 
ОФИЦИАЛЬНОГО МИНСКА.  

ШТО РАБІЦЬ? РЭАБІЛІТАЦЫЯ АБО СМЕРЦЬ

На арышт Алеся Бяляцкага 
Здарылася тое, што, напэўна, не магло не зда-

рыцца з кіраўніком адной з найбольш актыўных 
праваабарончых арганізацыяў ва ўмовах жорска-
га аўтарытарызму, у якіх знаходзіцца Беларусь 
на працягу апошніх 17 гадоў. Аднак пры гэтым 
узнікае шэраг пытанняў: чаму гэта адбылося за-
раз, а не, скажам, у 2006-ым ці 2008-ым гадах? 

Тое, што Праваабарончы цэнтр “Вясна” аказ-
вае ў тым ліку і матэрыяльную дапамогу ахвя-
рам палітычных рэпрэсіяў і парушэння правоў 
чалавека, ні для каго не было сакрэтам. Пра 
месца знаходжання офіса “Вясны” ве-
даюць практычна ўсе грамадска-
палітычныя аткывісты краіны, 
якія патраплялі пад пераслед з 
боку ўладаў. За 15 гадоў свайго 
існавання ПЦ “Вясна” аказаў 
дапамогу тысячам беларусаў. 
Пра гэта ведаюць сваякі 
палітвязняў, сваякі зніклых у 
1999-ым годзе палітыкаў, тыся-
чы беларусаў, якія падвяргаліся 
розным адміністратыўным 
спагнанням за сваю грамадска-
палітычную дзейнасць.

Падчас падзеяў 2006-га, пост-
снежаньскіх падзеяў 2010-га і лета 2011-га ПЦ 
“Вясна” засведчыў, што можа дзейсна аказваць 
дапамогу рэпрэсаваным нават ва ўмовах, калі 
гэтыя рэпрэсіі набываюць масавы характар. Пад-
час маўклівых акцыяў пратэсту менавіта ў ПЦ 
“Вясна” былі перададзеныя грашовыя сродкі, 
сабраныя грамадзянамі у дапамогу рэпрэсава-
ным удзельнікам акцый. Для мяне асабіста гэта 
было праявай поўнага і абсалютнага даверу 
да арганізацыі з боку беларускай грамадзян-
скай супольнасці і пацверджаннем высокага 
аўтарытэту “Вясны” ў Беларусі. Усе апошнія 
месяцы на офісе “Вясны” не сканчаўся наплыў 
людзей, якія былі арыштаваныя ці ашрафаваныя 
за тое, што пасмелі пляскаць у далоні на вуліцах 
родных гарадоў. Прычым працавалі мы і працяг-
ваем  працаваць фактычна адкрыта, нікуды не 
хаваючыся. 

Ведалі пра гэта і спецслужбы краіны. Недарэм-
на падчас апошніх ператрусаў на офісе “Вясны” 
і асабістай кватэры Бяляцкага супрацоўнікаў 
КГБ цікавілі выключна фінансавыя дакумен-
ты: распіскі, квітанцы і г.д. Таму логіка ўладаў 
мне падаецца тут абсалютна зразумелай. Летнія 
“маўклівыя акцыі” засведчылі пра павелічэнне 
пратэстных настрояў у грамадстве, асабліва 
на фоне эканамічнага крызісу, ахапіўшага 
краіну. Улады знаходзяцца ў прадчуванні “га-
рачай” восені, зімы, а, магчыма, і вясны 2012 г. 
Знішчэнне структуры, якая аказвае рэальную да-
памогу ахвярам палітычных рэпрэсіў, у дадзенай 
сітуацыі прыярытэт для спецслужбаў. У “Вясне”, 
якая так доўга муляла ім вочы, беларускія улады 
ўгледзелі сур’ёзную пагрозу. Прычым настолькі 
сур’ёзную, што, нават разумеючы і ведаючы 

пра вялікі негатыўны розгалас і магчымыя не 
менш негатыўныя наступствы, вырашылі-такі 
ізаляваць Бяляцкага. А гэта не жарты - узяць 
ды пасадзіць дзейнага віцэ-прэзідэнта адной 
з найстарэйшых і уплывовых міжнародных 
арганізацый –Міжнароднай Федэрацыі за правы 
чалавека. Тым не менш, улады пайшлі на гэтыя 
крокі, прычым адразу пасля менскіх падзеяў 
19 снежня 2010 г. Менавіта з гэтага дня пачаўся 
асаблівы інтарэс спецслужбаў да “Вясны” –два 

ператрусы на офісе, ператрусы на асабістай 
кватэры і лецішчы Алеся. Усяго за 

апошнія сем месяцаў офіс “Вяс-
ны” перажыў пяць уварванняў 

прадстаўнікоў міліцыі і КГБ. 
А чаго вартая пастаянная дэ-
фамацыя Бяляцага і “Вясны” 
ў дзяржаўных СМІ. Вядома, 
што “Вясна” і асабіста Алесь 
Бяляцкі – прынцыповыя  і 

жорскія крытыкі дзеючага рэ-
жыму. Бяляцкі неаднаразова 

заклікаў да жорсткіх санкцыяў 
з боку ЕС у дачыненні да рэжыму 

Лукашэнкі - у сувязі з сістэматычнымі 
і грубымі парушэннямі правоў чалаве-

ка ў краіне. Адзін з такіх выступаў Бяляцкага ў 
ПАСЕ выклікаў асабліва негатыўную рэакцыю 
Лукашэнкі і дзяржаўнага тэлебачання. Пасля гэ-
тага мне здалося, што расправа над Алесем - гэта 
пытанне часу… 

Інфармацыя аб нашых банкаўскіх рахунках у 
Вільні была перададзеная Мінюстам Літвы ў Бе-
ларусь яшчэ ў сакавіку гэтага году. Скажу шчыра, 
што мы, сябры Рады ПЦ “Вясна”, прапаноўвалі 
яму  варыянт з’езду з краіны, паколькі прадбачылі 
магчымае развіццё падзеяў. Аднак Алесь адмёў 
нашыя прапановы. Ён сказаў, што ніколі не з’едзе 
з краіны і калі ўлады хочуць пасадзіць яго ў тур-
му за тое, што ён дапамагае людзям, то гэта пра-
блема ўладаў.   

Аднак зараз у следства складаная зада-
ча. Ім трэба даказаць, што сумы грошай, 
пералічаныя на рахунак Бяляцкага, з’ўляліся яго 
асабістым даходам. Згодна з нашым падаткавым 
заканадўствам, менавіта даход падлягае падат-
кабкладанню. У дадзеным выпадку гэтыя гро-
шы паступалі на канкрэтна акрэсленыя фондамі 
мэты і расходваліся выключна на іх. Мы маем 
пераканаўчыя доказы таго, што дадзеныя грошы 
не з’яўляліся асабістым даходам Бяляцкага. Хоць 
наўрад ці гэтыя доказы будуць пераканаўчымі 
для нашых суддзяў, якія ўжо даўно ператварыліся 
ў  “хлопчыкаў і дзяўчынак па выкліку” для 
абслугоўвання чарговых “хапуноў”-сілавікоў. Суд 
у Беларусі - рэч вельмі прадказальная. А “тавары-
шам чэкістам і лукашыстам” я хацеў бы сказаць, 
што вы падавіцеся Бяляцкім і мы, “вясноўцы”, 
прыкладзем для гэтага ўсе свае намаганні. 

Валянцін Стэфановіч.

г. у Менску быў 
затрыманы і ўзяты 

пад варту старшыня 
Праваабарончага цэнтру 

“Вясна”, віцэ-прэзідэнт 
Міжнароднай Федэрацыі 

за правы чалавека 
(FIDH) Алесь 

Бяляцкі.

МЕГАПРОЕКТ БЕЛОРУССКИХ 
ВЛАСТЕЙ ПРОВАЛИЛСЯ

Как сообщает ИТАР-ТАСС государственная 
компания «Белоруснефть» прекращает освоение 
иранского нефтяного месторождения Джофеир 
и вообще свою деятельность в Иране. Причиной 
такого решения стали разногласия с Националь-
ной иранской нефтяной компанией (НИНК) – «по 
методам и технологиям ведения работ, а также 
относительно денежной компенсации иранской 
стороне за использование месторождения».

Впервые об этом проекте было объявлено в 
ноябре 2006 года во время визита Александра 
Лукашенко в Иран. Тогда говорилось, что достиг-
нута договоренность о совместной разработке 
нефтяных месторождений. «Мы здесь получили 
полнейшую поддержку», – хвастался Лукашенко. 
А официальный сайт президента Беларуси сооб-
щал, что экономический эффект от визита оцени-
вается в 350 миллионов долларов.

Спустя полгода уже руководитель Ирана Мах-
муд Ахмадинежад приехал в Минск. Гость не 
скупился на комплименты хозяину: «Вы один из 
самых лучших моих друзей. У нас нет препят-
ствий и барьеров для взаимодействия. У нас есть 
огромный потенциал на долгосрочную перспек-
тиву, который мы должны реализовать».

– Я особо благодарен президенту Ирана за под-
держку нашей страны в таком чувствительном 
вопросе, как добыча углеводородного сырья, – от-
вечал Лукашенко. – Вы пошли навстречу всем по-
желаниям белорусской стороны и выделили нам 

то месторождение, на которое мы рассчитывали. 
Наши специалисты его исследовали и готовы се-
годня добывать нефть на иранской территории.

Впрочем, до первой совместно добытой нефти 
в Джофеире оставалось еще три года с лишним. 
Когда же «Белоруснефть» начала качать «черное 
золото» из этого месторождения, проект препод-
носился как мегауспех официального Минска.

Впрочем, специалисты изначально были на-
строены скептически. Аналитик Андрей Корель-
ский заявил журналу «Эксперт», что экономика 
этого проекта настолько печальна, что использо-
вать его по назначению для топливно-энергети-
ческого комплекса Беларуси практически невоз-
можно без серьезных убытков.

Но кто будет слушать разных спецов, когда есть 
политическое решение? И вот уже в утвержден-
ной Советом министров стратегии развития 
энергетического потенциала заложено, что Бе-
ларусь за 10 лет добудет в Иране 9,3 млн. тонн 
нефти.

Но на выходе получилось примерно то же самое, 
что со сборкой автомобилей «Саманд» в Беларуси 
– провал. Причём если старт проекта был распи-
арен по полной программе, то о финише пропа-
ганда предпочла стыдливо промолчать. «Белорус-
нефть» прекратила всю нефтяную деятельность 
в Иране еще в конце июня. Однако известно об 
этом стало лишь почти два месяца спустя.

Кирилл Букин.

Беларуская апазіцыя шмат гадоў усё прадказ-
вала то гарачую вясну, то гарачую восень, але 
яны аніяк не надыходзілі. Рэжым усё трымаўся 
і выжываў. Лукашэнка дэманстраваў вялікія 
здольнасці тактыка і заставаўся аніякім стратэ-
гам: мы так і не даведаліся, куды ён вёў краіну. 
Але зараз ужо для большасці беларусаў відавочна: 
мы прыйшлі ў нікуды. Дзяржава ў глыбокім 
сістэмным крызісе, аўтарытарная мадэль не 
працуе без замежных датацыяў, яна безнадзей-
на састарэла. Тэрмінова патрэбныя грунтоўныя 
структурныя пераўтварэнні. Калі кіраўнік улады 
кажа, што нічога мяняць ня трэба, гэта толькі 
значыць, што негатыўныя працэсы бліжэйшым 
часам набудуць большую дынаміку.

Для рэжыму застаецца тры асноўных сцэна-
ры развіцця падзеяў.

 Першы – Лукашэнка прадае Маскве лепшае, 
што ёсць у эканоміцы. Атрымлівае грошы ад 
прыватызацыі і маскоўскія крэдыты, часова вы-
рашае сацыяльна-эканамічныя праблемы. Бе-
ларусь паступова становіцца правінцыяй Расіі 
з фармальным суверэнітэтам і “кіраванай дэма-
кратыяй” на чале з “генерал-губернатарам”.

 Другі сцэнар – самаізаляцыя краіны 
і ўзмацненне дыктатуры. “Кубанізацыя” 
Беларусі, хутчэй за ўсё, праз увядзенне ваенна-
га становішча з далейшым пошукам вонкавых і 
унутраных ворагаў. Малаверагодны варыянт, бо 
мы не на востраве жывем.

 І трэці сцэнар – рэжым вызваляе палітвязняў, 
аднаўляе дыялог з Захадам, праводзіць 
эканамічную і палітычную лібералізацыю, ад-
бываецца паступовы дэмантаж дыктатуры. 
Рэформы каштуюць дорага, і Еўразвяз – фак-
тычна адзіны рэальны партнёр у іх паспяховым 
правядзенні.

Першы сцэнар – гэта шлях да страты 
незалежнасці, другі – да дэградацыі і, магчыма, 
да рэвалюцыі, трэці – эвалюцыйнае вяртанне да 
еўрапейскай цывілізацыі.

 Хто можа лічыцца сёння сур’ёзным гульцом 
у беларускіх справах?

 Мы ўсе — і народ, і апазіцыя, і рэжым — 
прайгралі на снежаньскіх выбарах. Прайгралі на 
пэўны час шанец на еўрапейскі шлях. Ва ўладзе 
19 снежня відавочна перамаглі прыхільнікі 
рэпрэсіяў і татальнага кантролю над грамад-
ствам.

Дэмакратычныя дзяржавы пасля нашай 
мінулай прэзідэнцкай кампаніі фактычна 
згубілі рэальны ўплыў на ўнутраную сітуацыю 
ў Беларусі. Паміж маёй Гародняй і Беластокам 
сёння — новая Берлінская сцяна.  Апошнія 

нашы выбары амаль на 100% выйграла Масква, 
для якой важна пакінуць нашу краіну ў сферы 
свайго дамінуючага ўплыву. І яна атрымала сён-
ня эканамічныя, палітычныя, інфармацыйныя, 
сацыяльныя, дыпламатычныя інструменты для 
таго, каб не пусціць Беларусь у Еўропу.

 Аднак, ёсць падставы і для аптымізму – 
гэта значны рост праеўрапейскіх настрояў 
насельніцтва за першую палову гэтага года. 
Галоўнымі акторамі ў рэшце рэштаў заўсёды ста-
новяцца грамадзяне. І ўсё больш беларусаў вы-
ступаюць за хуткія рынкавыя і дэмакратычныя 
рэформы. Таму галоўнае – не Крэмль, Вашынг-
тон і Брусель, а працэсы, што адбываюцца ў гра-
мадскай думцы.

Апазіцыя з 2007 года знаходзіцца ў перманент-
ным крызісе, і сведчанне таму — 9 незалежных 
кандыдатаў у прэзідэнты, у выніку паходу якіх 
на выбары з 9-цю стратэгіямі дэмакратычная су-
польнасць апынулася разгромленая, а незалеж-
насць — пад крытычнай пагрозай.

Дэмакратычныя сілы зараз падзеленыя.
На шчасце, бальшыня дэмакратычнай 

супольнасці разумее, што Лукашэнка — не пры-
чына, а наступства, наступства постсавецкага 
мыслення. І мы жывем у “апошняй дыктатуры 
Еўропы”, бо дыктатура сядзіць у галовах люд-
зей, там замала дэмакратыі і нацыянальнай 
свядомасці. Для гэтай часткі апазіцыі важна, каб 
пад абломкамі рэжыму не загінула нашая дзяржа-
ва. Яны прапануюць замяніць спрошчанае: “абы 
не было Лукашэнкі” на дзяржаўніцкае: “Перш за 
ўсё – Беларусь”. І раяць: “Любіце Беларусь болей, 
чым вы ненавідзіце Лукашэнку”.

 Галоўнае, што мусяць зрабіць апазіцыйныя 
сілы, – гэта вярнуць сабе статус суб’екту 
палітыкі. Сёння адчуваецца значнае расчара-
ванне беларускай апазіцыяй і ў краіне, і ў вачах 
заходніх дэмакратыяў. На апошніх выбарах людзі 
пастаянна казалі: “Вы тут усё нас пераконваеце, 
што Лукашэнка кепскі. Так мы і самі тое ведаем. 
А вось скажыце, чаму пры вас жыццё стане леп-
шым?”. Без зразумелага адказу на гэтае пытанне 
мы можам не выйграць і сумленныя выбары.

 Начальнік краіны стала губляе падтрымку 
і ўжо не верне яе, а апазіцыя мае і сёння свае 
дзесьці 30%, — як і ў 2001, і ў 2006 гадах. Не пе-
раймаем згубленых рэжымам беларусаў. Яны 
разумна хочуць не толькі ламаць, але і будаваць. 
Нам трэба пераканаць іх, што мы — стваральнікі. 
Патрэбны станоўчы імідж, неабходна зразумелае 
бачанне будучыні дзяржавы.

Паводле: naviny.by
Аляксандр Мілінкевіч.

ПАЛІТЫЧНЫ ПЕРАСЛЕД ЧАРГОВЫ АБЛОМ

ДЭМАКРАТЫЧНЫ РУХ

Максімюк: Міністэрства фінансаў ЗША 
ўчора ўвяло новыя эканамічныя санкцыі су-
праць чатырох беларускіх кампаній, каб такім 
чынам выказаць пратэст супраць далейшага 
парушэньня правоў чалавека ў Беларусі. Ці не-
шта паказвае на тое, што Брусэль мог бы пайсьці 
сьледам Вашынгтону?

Мэн: Апошняе рашэньне Эўразьвязу ў гэ-
тым кірунку было 20 чэрвеня, калі мы ўзмацнілі 
свае санкцыі супраць беларускага рэжыму: увялі 
эмбарга на экспарт узбраеньня, матэрыялаў і 
абсталяваньня, якія могуць выкарыстоўвацца 
рэжымам для ўнутраных рэпрэсій; дадалі ча-
тыры прозьвішчы ў сьпіс неўязных; замарозілі 
актывы трох кампаній, зьвязаных з рэжымам; і 
заклікалі нашы банкі не даваць пазыкаў Менску. 
Ключавым для нас застаецца патрабаваньне, каб 
беларускі рэжым вызваліў і апраўдаў зьняво-
леных за пратэст пасьля апошніх прэзыдэнцкіх 
выбараў. Толькі пасьля гэтага мы можам пачаць 
абмеркаваньне магчымага зьмякчэньня санк-
цый. Але мы таксама сказалі, што мы пастаянна 
сочым за сытуацыяй у Беларусі і што можам да-

даць новыя асобы ў сьпіс неўязных у залежнасьці 
ад сытуацыі.

Максімюк: Учора стала вядома, што Аляк-
сандар Лукашэнка памілаваў 9 чалавек, зьняво-
леных за ўдзел у пратэсьце пасьля прэзыдэнцкіх 
выбараў. На вашу думку, як Брусэль павінен ад-
казаць на гэты крок беларускага рэжыму?

Мэн: Мы сказалі ясна, што сытуацыя ў 
Беларусі для нас непрымальная. Мы хочам ба-
чыць вызваленьне ўсіх несправядліва зьняволе-
ных. Нельга замыкаць у турме людзей толькі за 
тое, што яны знаходзяцца ў апазыцыі. Мы ве-
рым у дэмакратыю, і калі ў краіне праводзяцца 
свабодныя і дэмакратычныя выбары, дык ніхто 
не саджае людзей у турму пасьля выбараў. Вы-
зваленьне некаторых вязьняў у Беларусі – гэта, 
зразумела, крок у правільным кірунку. Але яго 
замала. Мы хочам бачыць вызваленьне ўсіх 
несправядліва зьняволеных. І ня будзе ніякай 
размовы пра зьмякчэньне санкцый, пакуль гэта-
га не адбудзецца. 

Ян Максімюк.

ПАМІЛАВАНЬНЯ 9 ВЯЗЬНЯЎ ДЛЯ НАС ЗАМАЛА
ПАЛІТЫЧНЫЯ ЗАКЛАДНІКІ

НА ПРОСЬБУ НАШАГА РАДЫЁ “СВАБОДА”МАЙКЛ МЭН, ПРЭСАВЫ САКРАТАР ВЫСОКАГА ПРАДСТАЎНІКА 
ЭЎРАЗЬВЯЗУ Ў ПЫТАНЬНЯХ ЗАМЕЖНАЙ ПАЛІТЫКІ І ПАЛІТЫКІ БЯСЬПЕКІ КЭТРЫН ЭШТАН, ПРАКАМЭНТАВАЎ 
АПОШНІЯ ПАДЗЕІ, ЗЬВЯЗАНЫЯ ЗЬ БЕЛАРУСЬСЮ – НОВЫЯ ЭКАНАМІЧНЫЯ САНКЦЫІ ВАШЫНГТОНУ АДНОСНА 
АФІЦЫЙНАГА МЕНСКУ І ПАМІЛАВАНЬНЕ АЛЯКСАНДРАМ ЛУКАШЭНКАМ ДЗЕВЯЦІ ВЯЗЬНЯЎ ПЛОШЧЫ. 


